
Efni: Umsögn um áform um breytingar á lögum um opinber innkaup. Mál nr. S-
50/2024. 

Viðskiptaráð hefur tekið til umsagnar ofangreind áform, samkvæmt þeim er ætlunin að 
skýra tiltekin ákvæði og auka sveigjanleika stofnanafyrirkomulagsins við opinber innkaup. 
Ráðið fagnar áformunum en telur rétt að koma eftirfarandi á framfæri. 
  
Hið opinbera er umsvifamikill kaupandi á vörum, verkum og þjónustu víða í atvinnulífinu 
og  mikilvægt að gagnsæi, jafnræði og samkeppni séu tryggð við slík kaup. Tryggja þarf 
að regluverkið stuðli að hagkvæmi og skilvirkni í opinberum rekstri og sé ekki svo þungt í 
framkvæmd að það dragi úr því hagræði sem því er ætlað að stuðla að.  
 
Ráðið telur ýmislegt í núverandi framkvæmd leiða til umtalsverðs kostnaðar við opinber 
innkaup, bæði fyrir kaupendur og seljendur. Núverandi fjárhæðarmörk innanlands eru til 
að mynda svo lág að kostnaður við útboð getur verið mjög hátt hlutfall af þeim kostnaði 
sem felst í kaupunum sjálfum, þunglamalegt kerfi stuðlar að sóun og ætla má að aukin 
skilvirkni og stafvæðing geti dregið úr kostnaði bæði seljanda og kaupanda. Markmið um 
aukinn sveigjanleika í kerfinu eru jákvæð og mikilvægt að regluverkið stuðli að 
sveigjanleika og skilvirkni stofnana, svo byggt sé undir umbætur og hagræðingu í rekstri 
þeirra. 
 
Ráðið fagnar því að ætlunin sé að samræma túlkun við EES-rétt svo sambærilegar reglur 
gildi hér og á innri markaðnum en ósamræmi dregur úr samkeppnishæfni og skapar óþarfa 
kostnað, bæði fyrir ríkissjóð og atvinnulífið. 
 
Viðskiptaráð fagnar allri þeirri viðleitni hins opinbera til að tryggja hagkvæmni og skilvirkni 
í rekstri þess. Regluverk sem er einfalt, skilvirkt og stuðlar að aukinni samkeppni er líklegast 
til þess að ná þeim markmiðum 
 
Viðskiptaráð áskilur sér rétt til að koma á framfæri frekari athugasemdum á síðari stigum. 
 

Virðingarfyllst,  

 
María Guðjónsdóttir 

